VENDIM
Nr. 590, daté 9.10.2018
PER MIRATIMIN E MODELIT TE TREGUT TE GAZIT NATYROR

Né mbéshtetje té nenit 100 té Kushtetutés dhe té neneve 4, pika 58, 88, pika 1, dhe 116, pika 1, té
ligjit nr. 102/2015, “Pér sektorin ¢ gazit natyror”, me propozimin e ministrit té Infrastrukturés dhe
Energjisé, Késhilli i Ministrave

VENDOSI:

1. Miratimin e modelit té tregut té gazit natyror, sipas tekstit dhe skemés gé i bashkélidhen kétij
vendimi.

2. Ministria e Infrastrukturés dhe Energjisé dhe Enti Rregullator i Energjisé, né pérputhje me
parashikimet e ligjit nr. 102/2015, “Pér sektorin e gazit natyror”, sigurojné monitorimin dhe
vlerésimin e vazhdueshém té modelit té tregut té gazit natyror.

3. Modeli i tregut i gazit natyror, i pércaktuar né kété vendim, do té jeté i aplikueshém né
momentin qé do té béhet efektiv aktiviteti né tregun e gazit natyror i shogérise TAP AG ose i
shoqérisé “Albgaz” sh.a., si dhe né ¢do rast qé njé shogéri e gazit natyror do té keté aktivitet
komercial né tregun e gazit.

4. Ngarkohen Ministria e Infrastrukturés dhe Energjisé, Enti Rregullator i Energjisé dhe “Albgaz”
sh.a., e “Albpetrol” sh.a., pér zbatimin e kétij vendimi.

Ky vendim hyn né fugi pas botimit né Fletoren Zyrtare.

KRYEMINISTRI
Edi Rama



MODELI | TREGUT TE GAZIT NATYROR

I. DISPOZITA TE PERGJITHSHME

1. Rindértimi dhe zhvillimi i sektorit té gazit
né Shqipéri éshté pjesé e politikave prioritare té
geverisé pér njé zhvillim té géndrueshém té
sektorit energjetik e té ekonomisé shqiptare né
vitet dhe dekadat e ardhshme, duke pérfshiré
edhe integrimin e kétij sektori né kuadrin rajonal,
népérmjet ndértimit dhe vénies né funksionim té
interkonektoréve. Né kété kontekst, zhvillimi dhe
miratimi i modelit té tregut té gazit natyror (mé
poshté referuar si “modeli 1 tregut”) pérbén njé
hap té réndésishém drejt zhvillimit té tregut té
gazit natyror, duke gené pjesé e reformés gé
geveria ka ndérmarré pér zhvillimin e sektorit té
gazit, né pérputhje me ligjin nr. 102/2015, “Pér
sektorin e gazit natyror”.

Modeli i tregut éshté hartuar mbéshtetur né
Paketén e Treté té Energjisé sé Bashkimit
Evropian, miratuar edhe nga Késhilli Ministror i
Traktatit t¢ Komunitetit t€ Energjisé né vitin
2011 dhe, né bazé té kérkesave té Traktatit té
Komunitetit té Energjisé pér krijimin e tregut
rajonal té gazit natyror, i cili éshté ratifikuar nga
Kuvendi i Shqipérisé me ligjin nr. 9501, daté
3.4.2006, “Pér ratifikimin e traktatit t€ krijimit t&
Komunitetit t€ Energjis€”. Kjo paketé &shté
implementuar né ligjin nr. 102/2015, “Pér
sektorin e gazit natyror”.

Modeli i tregut té gazit natyror synon té
sigurojé njé strukturé té géndrueshme té kétij
tregu, si dhe té krijojé kushtet pér integrimin e
métejshém rajonal té sektorit té gazit natyror té
Shqipérisé me vendet fginje.

Modeli i tregut té gazit natyror merr né
konsideraté:

- Harmonizimin e legjislacionit té sektorit té
gazit natyror dhe t& ményrés sé funksionimit té
tregut me kérkesat e Traktatit t¢ Komunitetit té
Energjisé;

- Finalizimin e procesit t€ kalimit drejt njé
strukture té tregut té gazit natyror ligjérisht,
funksionalisht dhe financiarisht, té ndaré né
prodhim, furnizim, transmetim dhe shpérndarje,
me géllim gé té mundésojé konkurrencén né
tregjet me shumicé dhe pakicé;

- Zhvillimin e tregut té gazit natyror sipas
rregullave té garta té tregut dhe kodeve té rrjetit,
si kushte minimale teknike pér njé funksionim
efikas té sistemit;

- Pérfitime mé té larta pér konsumatorét, né
drejtim té sigurimit té furnizimit me gaz natyror
dhe drejt njé shérbimi cilésor;

- Shfrytézimin mé efikas té tregtimit ndérkufitar,
ndérmjet Shqipérisé dhe vendeve té saj fqinje, duke
lejuar gé sektori shqiptar i gazit natyror té pérfitojé
pérdorimin me eficiencé té burimeve tona té
furnizimit, pérfshiré edhe prodhimin vendés té
gazit natyror;

- Zbatimin efikas dhe né pérputhje me kushtet e
zhvillimit té infrastrukturés sé gazit, t& aksesit té
paléve té treta pér t€ marré pjesé né tregun e gazit
natyror dhe krijimin e kushteve pér zhvillimin e njé
tregu transparent e jodiskriminues;

- Liberalizimin e tregut té gazit natyror, duke
krijuar njé strukturé tregu gé rrit interesin dhe
numrin e pjesémarrésve, krijon kushtet pér hapjen
e sektorit drejt konkurrencés dhe rrit pjesémarrjen
e investitoréve té huaj;

- Monitorimin dhe rregullimin e tregut té gazit
natyror nga Enti Rregullator i Energjisé, si njé
institucion i pavarur;

- Nevojén pér té hartuar dhe pér té zbatuar
rregulla pér kryerjen e transaksioneve né tregje
transparente dhe jodiskriminuese, pér t& shmangur
manipulimin dhe abuzimin e tregut, si dhe kryerjen
e tregtimit té brendshém né pérputhje me praktikat
mé té mira evropiane;

- Integrimin e tregut shqjiptar té gazit natyror me
tregun rajonal té Evropés Juglindore dhe, mé tej,
me tregun evropian té gazit natyror, i cili do té jeté
njé udhézues i parimeve té funksionimit té Kkétij
tregu.

NE& referim té parimeve bazé, t8 pérmendura mé
sipér, éshté marré né konsideraté edhe iniciimi i
procesit pér krijimin e Bursés Shgiptare té
Energjisé (BSHE), sikurse pércaktohet né pikén
3.5, té vendimit nr. 519, daté 13.7.2016, té Késhillit
t€ Ministrave, “Pér miratimin e modelit té tregut té
energjisé elektrike”, duke pérfshiré edhe tregun e
gazit natyror, gé kérkon, gjithashtu, pérafrimin e
métejshém té tregut té energjisé (energjisé elektrike
dhe gazit natyror), né pérputhje té ploté me
kérkesat e pércaktuara nga Komuniteti i Energjisé.

2. NE kété model tregu té gazit natyror, termat e
méposhtém kané kéto kuptime:

2.1 “Bursa Shqiptare e Energjis€”, platforma e
organizuar pér shitjen dhe blerjen e energjisé
elektrike dhe/ose gazit natyror né bazeé té tregut té
dités né avancé dhe/ose brenda sé njéjtés dité, e



cila ngrihet dhe funksionon sipas pércaktimeve té
vendimit nr. 519, daté 13.7.2016, t& Késhillit té
Ministrave, “Pér miratimin e modelit t€ tregut té
energjis€ elektrike”.

2.2 “Treg 1 gazit natyror”, njé sistem ku kryhen
shitje dhe blerje efektive, pérfshiré edhe derivativét
e gazit natyror, népérmjet kérkesave e ofertave té
paragitura né periudha afatgjata dhe afatshkurtra;
“Tregtia e gazit” €shté shitblerja e gazit natyror,
duke pérjashtuar shitjen e tij te klienti fundor (ligji
nr. 102/2015).

2.3 “Treg i castit”, tregu financiar, né t& cilin
tregtohen instrumente financiare dhe produkte
primare pér dorézim t& menjéhershém (ligji nr.
102/2015).

2.4 “Treg i gazit natyror me pakic€”, sistemi ku
kryhet shitja e gazit natyror pér klientin fundor
népérmjet rolit té operatoréve té sistemit té
shpérndarjes dhe/ose operatorit t¢ kombinuar.

2.5 “Treg 1 gazit natyror me shumicé”, sistemi
ku kryhen shitblerje té gazit natyror, me qéllim
rishitjen népérmijet rolit t€ operatoréve té sistemit té
transmetimit dhe/ose operatorit t€ kombinuar.

2.6 “Piké furnizimi”, njé piké lidhjeje ndérmjet
pajisjeve té gazit natyror t& njé klienti fundor me
sistemin e transmetimit apo té shpérndarjes sé gazit
natyror, né té cilén sigurohet dorézimi fizik i gazit
natyror pér géllime konsumi nga klienti fundor.

2.7 “Periudha e furnizimit t€ gazit natyror”, njé
periudhé e pércaktuar kohe, me kontraté ose pér
tregtiné né tregun e organizuar, gjaté sé cilés blihet
dhe shitet gaz natyror.

2.8 “Pjesémarrés i tregut t€ gazit natyror té dités
né€ avanc€”, njé subjekt 1 gazit natyror 1 kualifikuar
pér shitblerje né tregun e gazit natyror té dités né
avancé (ose té njé dite mé paré, sipas kuptimit né
ligjin nr. 102/2015, “Pér sektorin e gazit natyror™)
dhe i regjistruar nga operatori i tregut.

2.9 “Platforma e tregtimit”, njé vend virtual, 1
Krijuar pér tregtimin e gazit natyror ose derivativét e
tij, gé administrohet nga njé operator i pércaktuar
dhe rregullohet sipas termave e kushteve té
pércaktuar né aktet ligjore pérkatése.

2.10 “Pikeé tregtimi”, nj€ piké hyrjeje n€ sistemin
e gazit natyror ose njé piké apo nyjé tjetér virtuale
tregtimi, sipas pércaktimeve té operatorit té sistemit
té transmetimit, né pérputhje me Kodin e Rrjetit
ose sipas pércaktimeve té operatorit té tregut, né
pérputhje me rregulloren e tregtimit, né té cilén
kryhet tregtimi (shitblerja) e gazit natyror.

2.11 “Rregullore tregtimi”, akti procedural, i
miratuar nga operatori i tregut, qé, né pérputhje
me rregullat pér tregjet e gazit natyror pércakton
procedurén pér tregtimin e gazit natyror né
tregun e dités né avancé, pérfshiré regjistrimin
pér tregtim, dorézimin dhe térhegjen e ofertave,
organizimin e sesionit té tregtimit, shlyerjen e
pagesave etj.

2.12 “Palé pérgjegjése balancuese”, t€ gjitha
subjektet juridike, gé, né pérputhje me kété
model dhe legjislacionin né fuqi, jané pérgjegjése
pér parashikimin e tyre té prodhimit dhe
konsumit.

3. Termat e tjeré, gqé nuk pérmenden né pikén
2, té Kkétij kreu, pérdoren me kuptimin e
pércaktuar né ligjin nr. 102/2015, “Pér sektorin ¢
gazit natyror”.

II. QELLIMI DHE OBJEKTIVAT E
MODELIT TE TREGUT TE GAZIT
NATYROR

Qéllimi

1. Model i tregut té gazit natyror (mé poshté
referuar si “modeli i tregut”) pércakton parimet e
pérgjithshme pér organizimin dhe funksionimin e
tregut té gazit natyror né Republikén e Shqipérisé
dhe pércakton marrédhéniet ndérmjet subjekteve té
ndryshme té tregut té gazit natyror.

2. Qéllimi i modelit té tregut éshté té pércaktojé
parakushtet ligjore dhe organizative qé do t’u
mundésojné pjesémarrésve té tregut té gazit natyror
té shesin e té blejné gaz natyror né njé treg
transparent dhe konkurrues, sipas kushteve dhe
termave t€ pércaktuar né ligjyin nr. 102/2015, “Pér
sektorin e gazit natyror”, né rregullat e tregut t&
gazit natyror dhe aktet e tjera ligjore pérkatése, qé
jané:

a) Té krijojé kushtet pér njé treg konkurrues té
gazit natyror, i cili lejon vendosjen e gmimeve té
drejta, gé burojné nga zbatimi i njé tregu té
géndrueshém, né pérputhje me detyrimet e
Traktatit t¢ Komunitetit t€ Energjisé;

b) Té krijojé kushtet pér njé treg té orientuar
drejt importit dhe eksportit, gé promovon
pérfitimet e konsumatoréve, si dhe pérfitime pér
sektorin shqiptar té gazit natyror, duke ofruar
fleksibilitet pér integrimin né tregun e gazit natyror
panevropian dhe bashkimin e tregjeve té dités né
avancé (day ahead market) e tregut brenda dités
(intraday market);



C) Té krijojé kushtet pér kalimin transparent dhe
efikas té flukseve té fondeve dhe llogarive, duke
pérdorur BSHE-né, né kohén kur do té jeté
efektive, si njé organizém gendror pér té gjithé
tregtarét né tregun e organizuar.

3. Qéllime té tjera, té réndésishme, t& modelit té
tregut, jané:

-Té marré né konsideraté transformimin e
subjekteve té integruara vertikalisht, né entitete
funksionalisht, ligjérisht dhe financiarisht t& ndara
né bazé té kérkesave té Paketés sé Treté té
Energjisé sé BE-Sé;

- Té krijojé njé strukturé, brenda sé cilés té
zhvillohet konkurrenca, si né tregun me shumicé
ashtu edhe né até me pakicé, pér t&é mundésuar e
promovuar ndryshimin e shpejté té furnizuesit.

4. Marrédhéniet dhe roli i pjesémarrésve té
tregut né operimin fizik té modelit té tregut
pércaktohen me marréveshje ndérmjet pjesé-
marrésve individualé dhe/ose Bursés Shqiptare té
Energjisé dhe Operatorit té Tregut ose rregullohet
népérmjet marréveshjeve standarde té zbatueshme
dypaléshe.

Objektivat

5. Modeli i tregut té gazit natyror karakterizohet
si njé treg me shumicé, i bazuar né transaksione
dypaléshe dhe kontrata té lidhura ndérmijet dy
pjesémarrésve té tregut jashté bursés (Over the
Counter - OTC) ose si njé treg i organizuar i dités né
avancé dhe tregut brenda dités, i organizuar
népérmjet Bursés Shgiptare té Energjisé (mé
poshté referuar si “BSHE”). Enti Rregullator 1
Energjisé (mé poshté “ERE”) &shté pérgjegj€s pér
té miratuar, né konsultim me Autoritetin e
Konkurrencés, Komisionin e Ndihmés Shtetérore
dhe pjesémarrésit e tregut, masat e duhura pér té
siguruar pérmbushjen e Kritereve té transparencés
dhe té hapjes sé tregut, si dhe masat né lidhje me
siguriné e furnizimit.

6. Modeli i tregut konsiderohet dhe
interpretohet si njé akt juridik konceptual, gé
zbatohet pér veprimtarité e sektorit t& gazit natyror
té lidhura me shitblerjen e gazit natyror, pérfshiré
dhe veprimtarité né tregun me pakicé dhe shumicé
té gazit natyror. Té gjitha marrédhéniet ndérmjet
subjekteve té tregut té gazit natyror, té lidhura me
futjen ose marrjen e gazit natyror nga sistemi i gazit
natyror t€ Republikés sé Shqipérisé, si dhe me
transportin (transmetimin dhe shpérndarjen) dhe,
nése &shté rasti, depozitimin e gazit natyror,

rregullohen nga kodi i zbatueshém i rrjetit ose akte
té tjera ligjore pérkatése.

7. Modeli i tregut éshté detyrues pér té gjitha
subjektet e tregut té gazit natyror dhe ndiget me
pérpikéri nga té gjitha institucionet dhe autoritetet
giatt  marrjes  sé  vendimeve legjislative,
administrative apo rregullatore, né kuadrin e
kompetencave pérkatése né sektorin e gazit
natyror.

8. Modeli i tregut synon pérmbushjen e
objektivave té qeverisé sé Shqipérisé, né drejtim té:

a) Liberalizimit té tregut té gazit natyror dhe
krijimit té njé tregu/tregjeve té organizuar/a, pra
treg/tregje konkurrues/e té energjisé pér tregtimin
e flukseve fizike té dités né avancé apo brenda
dités;

b) Sigurimit té pérputhshmérisé sé modelit
shqiptar t& tregut té gazit natyror me dispozitat e
Traktatit t¢ Komunitetit té Energjisé;

¢) Funksionimit té tregut té gazit natyror si treg i
energjisé balancuese, mbéshtetur né pérgjegjésiné e
paléve pér disbalancat, rakordimin gendror té
disbalancave dhe lehtésimin e integrimit me tregjet
e tjera balancuese;

¢) Sigurimit té likuiditetit t& nevojshém, duke
nxitur masa pér njé funksionim efikas té tregut/
tregjeve té flukseve fizike té gazit natyror;

d) Rritjes sé efikasitetit dhe géndrueshmérisé sé
sektorit, duke gartésuar pérgjegjésité e detyrimet,
duke siguruar informacion té€ mjaftueshém né lidhje
me operimin e tregut dhe krijimin e njé strukture té
garté pér transaksionet e tregut té gazit natyror.

9. Parimet kryesore té modelit té tregut jané:

a) Zbatimi i parimit t&8 kostos marxhinale té
ofertave né tregjet e organizuara, Si pjesé e
mbikéqyrjes sé tregut, me géllim shmangien e
abuzimit né treg;

b) Funksionimi si njé treg i organizuar i dités né
avancé dhe treg, brenda dités pér tregtimin e
flukseve fizike té gazit natyror né periudhén kohore
té dités né avancé;

C) Lejimi i tregtimit té kontratave fizike afatgjata
dypaléshe, né pérputhje me kapacitetin e bleré dhe
té nominuar né ankandet eksplicite.

Té gjitha format e tjera té tregtimit do té jené
vetém financiare.

Marrédhéniet kontraktuale jané skemat bazé, qé
shérbejné pér menaxhimin e marrédhénieve
ndérmjet subjekteve té ndryshme né treg.



10. Objektivi pérfundimtar i modelit t& tregut
éshté té integrojé tregun e gazit natyror, si pjesé e
tregut energjetik shqiptar, né bashkimin e tregut
panevropian.

1. ORGANIZIMI DHE ROLET E
MODELIT TE TREGUT TE GAZIT
NATYROR

1. Tregu i gazit natyror pérbéhet nga:

1.1 Tregtimi dypalésh né tregun e gazit natyror
me pakicé, bazuar né kontratat e furnizimit me gaz
natyror ndérmjet klientéve fundoré dhe furnizuesve
té tyre, népérmjet rolit té operatoréve té
shpérndarjes dhe/ose operatoréve té kombinuar té
gazit natyror;

1.2 Tregtimi dypalésh né tregun e gazit natyror
me shumicg, bazuar né kontratat e shitblerjes sé
gazit natyror, népérmjet rolit té operatoréve té
transmetimit dhe/ose operatoréve té kombinuar té
gazit natyror;

1.3 Tregu i gazit natyror té dités né avancé, pér
livrimin e gazit natyror;

1.4 Tregu i gazit natyror té balancimit.

2. Tregtimi dypalésh i gazit natyror bazohet né
kontratat e furnizimit me gaz natyror (tregu me
pakicé) ose né kontratat e shitblerjes sé gazit
natyror (tregu me shumicé), té cilat jané
dakordésuar dhe jané rregulluar ndérmjet té dyja
paléve, né pérputhje me kriteret e pércaktuara né
ligjin nr. 102/2015, “Pér sektorin e gazit natyror”,
dhe né kushtet e pérgjithshme pér furnizimin e
gazit natyror, né formatin e miratuar nga ERE.

3. Me t& gjitha pércaktimet e pikés 2, té kreut
I1l, kontratat standarde té furnizimit me gaz
natyror zbatohen né ményré té detyrueshme, pér
furnizimin me gaz natyror té kategorive té
pércaktuara té klientéve fundoré, né rastet e
pércaktuara nga dhe né pérputhje me termat dhe
kushtet e akteve ligjore pérkatése.

4. Tregtimi dypalésh né tregun e gazit natyror
organizohet né ményré té tillé gé té garantohet se
cdo klient fundor ka té drejtén e pakufizuar té
zgjedhé lirisht t& ndryshojé furnizuesin e tij té
parapélqyer, sipas Kkritereve té ligjit nr. 102/2015,
“Pér sektorin e gazit natyror”.

5. Tregtimi i gazit natyror né tregjet e
organizuara, pra né tregun e gazit natyror té dités
né avancé dhe né tregun e gazit natyror té
balancimit, realizohet né njé platformé tregtimi té
pércaktuar dhe kryhet nga aktorét e pranuar té
tregut t& gazit, né pérputhje me kushte t&

rregulluara nga rregullat pér tregun e gazit natyror
dhe/ose akte té tjera ligjore pérkatése. Tregjet e
organizuara té gazit natyror administrohen nga
operatori/ét i/e pércaktuar té njé platforme
tregtimi pérkatése.

6. Krijimi, organizimi dhe veprimtaria e tregut
(ose tregjeve) té organizuar té gazit natyror né
Republikén e Shqipérisé realizohet pa paragjykim
ndaj lehtésimit dhe integrimit me tregjet e
organizuara rajonale té gazit natyror.

7. Krijimi i njé platforme tregtimi té derivativéve
té gazit natyror, sic mund té jeté ajo e Bursés
Shqiptare t& Energjisé, mund té realizohet nga
operatori i tregut té gazit ose njé entitet tjetér, sipas
termave dhe kushteve té pércaktuar né aktet ligjore
qé rregullojné organizimin dhe funksionimin e
tregut pér aksionet, letrat me vleré apo instrumente
té tjera financiare té tregtuara né Republikén e
Shqipérisé.

8. Krijimi i njé platforme tregtimi pér derivativét
e gazit natyror, sipas pércaktimit té pikés 7, té kreut
I1l, nuk pérjashton mundésiné e Krijimit té
platformave té tjera pérkatése té tregtimit.

111.1 TREGTIA DYPALESHE NE TREGUN
E GAZIT NATYROR ME PAKICE,
NDERMJET KLIENTEVE FUNDORE DHE
FURNIZUESVE TE TYRE, NEPERMJET
ROLIT TE OPERATOREVE TE SHPER-
NDARJES DHE/OSE OPERATORIT TE
KOMBINUAR TE GAZIT NATYROR APO
EDHE NJE SHOQERIE TJETER, QE DO TE
KRYEJE AKTIVITET KOMERCIAL NE
SEKTORIN E GAZIT NATYROR

1. Transaksionet pér shitjen dhe blerjen e gazit
natyror ndérmjet klientéve fundoré dhe furnizuesve
té tyre kryhen sipas tregut té gazit natyror me
pakicé, bazuar né kontratat e furnizimit me gaz
natyror, népérmjet rolit té operatoréve té
shpérndarjes dhe/ose operatorit t¢ kombinuar té
gazit natyror “Albgaz” sh.a. apo edhe njé shogérie
tjetér té gazit natyror, gé do té kryejé aktivitet
tregtar té transmetimit apo/dhe shpérndarjes né
sektorin e gazit natyror.

2. Kushtet e kontratés sé furnizimit me gaz
natyror ndérmijet klientéve fundoré dhe furnizuesve
té tyre, népérmjet rolit té operatoréve té
shpérndarjes dhe/ose operatorit té kombinuar té
gazit natyror “Albgaz” sh.a. apo edhe njé shogérie
tjetér té gazit natyror, gé do té kryejé aktivitet
tregtar té tregtimit me pakicé né sektorin e gazit



natyror, duhet té jené té garta dhe té€ béhen me
dije paraprakisht, si¢ jané pércaktuar né
pérputhje me kriteret e kushteve té pérgjithshme
pér furnizimin me gaz natyror dhe té gjitha
informacionet e lidhura me kontratén ofrohen
ose béhen té akesueshme né forma té tjera pér
Klientét fundoré, pérpara pérmbylljes apo
konfirmimit té kontratés.

3. Kontrata e furnizimit me gaz natyror
ndérmjet klientit fundor dhe furnizuesit do té
dakordésohet nga té dyja palét, sipas kérkesave té
pikés 2, té kreut 111, ku té dyja palét kontraktuese
té kené fuqi té barabarté negociuese.

4. Pavarésisht pikés 3, té kreut I11.1, kontratat
e furnizimit me gaz natyror, té lidhura ndérmjet
furnizuesit dhe klientéve té tij fundoré dhe ato té
lidhura ndérmjet furnizuesit dhe klientit familjar
do té bazohen térésisht né kontratén pérkatése
standarde té furnizimit me gaz natyror, té
miratuar nga ERE, pa asnjé ndérhyrje té
furnizuesit, pérvecse nése lejohet shprehimisht
nga ERE.

5. Cmimi i gazit natyror, i pércaktuar né
kontratén e furnizimit me gaz natyror, do té
dakordésohet ndérmjet paléve kontraktuese,
furnizuesve dhe klientéve fundoré, népérmjet
rolit té operatoréve té shpérndarjes dhe/ose
operatorit té kombinuar té gazit natyror
“Albgaz” sh.a. apo edhe njé shoqérie tjetér té
gazit natyror, gé do té kryejé aktivitet tregtar té
tregtimit me pakicé né sektorin e gazit natyror,
pérvec rasteve kur aplikohen tarifat e furnizimit
me gaz natyror té vendosura nga ERE,
pérkatésisht, né rastet e furnizimit me gaz natyror
té mundésisé sé fundit dhe, kur éshté e
domosdoshme, ato té furnizimit me gaz natyror
té klientéve familjaré dhe/ose klientéve té tjeré
né nevojé.

6. Volumi (ose sasia) e gazit natyror qé do té
ofrohet sipas kontratés sé furnizimit me gaz
natyror do té dakordésohet ndérmjet paléve né
kontratén ndérmjet furnizuesve dhe klientéve
fundoré, népérmjet rolit té operatoréve té
shpérndarjes dhe/ose operatorit té kombinuar té
gazit natyror “Albgaz” sh.a. apo edhe njé
shoqérie tjetér té gazit natyror, gé do té kryejé
aktivitet tregtar té tregtimit me pakicé né sektorin e
gazit natyror, me pérjashtim té furnizuesit té klientit
familjar, gé nuk do té kufizohet me ndonjé sasi té
paracaktuar. Matja e furnizimit té gazit natyror

kryhet sipas termave dhe kushteve té pércaktuar né
kodin e zbatueshém té rrjetit.

7. Cdo klient fundor, pér té fituar té drejtén e
furnizimit me gaz natyror, nénshkruan njé
kontraté  té  vlefshme  pér  transportin
(transmetimin apo shpérndarjen) e gazit natyror
deri né pikén e furnizimit me operatorin
pérgjegjés té sistemit, sipas termave dhe kushteve
té pércaktuar né kodin e zbatueshém té rrjetit.
Né rastet e lejuara nga aktet ligjore né zbatim,
shérbimet e transportimit té gazit natyror mund
t’1 ofrohen klientit fundor bazuar né njé kontraté
té vecanté me furnizuesin e tij.

8. Lidhja e kontratave té& furnizimit me gaz
natyror, mbarimi i kontratés dhe ndryshimet
pérkatése i béhen me dije operatorit pérgjegjés té
sistemit, sipas Kritereve té kodit té zbatueshém té
rrjetit dhe/ose kushteve té pérgjithshme pér
furnizimin me gaz natyror.

9. Transaksionet né tregun e gazit natyror me
pakicé, ndérmjet furnizuesve dhe Klientéve
fundoré, népérmjet rolit té operatoréve té
shpérndarjes dhe/ose operatoréve té kombinuar
té gazit natyror “Albgaz” sh.a. apo edhe njé
shoqérie tjetér té gazit natyror, gé do té kryejé
aktivitet tregtar té tregtimit me pakicé né sektorin
e gazit natyror, kryhen sipas termave dhe
kushteve té pércaktuar né kushtet e pérgjithshme
pér furnizimin me gaz natyror.

1. 2 TREGTIA DYPALESHE NE
TREGUN E GAZIT NATYROR ME
SHUMICE NEPERMJET ROLIT TE OPERA-
TORIT TE TREGUT, OPERATOREVE TE
SISTEMIT TE TRANSMETIMIT DHE/OSE
OPERATORIT TE KOMBINUAR TE GAZIT
NATYROR

1. Transaksionet pér shitjen dhe blerjen e gazit
natyror, ndérmjet prodhuesve e tregtaréve ose
furnizuesve, si dhe ndérmjet dy tregtaréve dhe/ose
furnizuesve, kryhen né tregun e gazit natyror me
shumicé, bazuar né kontrata shitblerjeje té gazit
natyror dhe/ose népérmjet Bursés Shqiptare té
Energjisé, népérmjet rolit té operatorit t€ tregut
dhe/ose operatorit t¢ kombinuar té gazit natyror
“Albgaz” sh.a. apo edhe njé shoqgérie tjetér t& gazit
natyror, qé do té kryejé aktivitet tregtar té tregtimit
me shumicé né sektorin e gazit natyror.

2. Kushtet e kontratave té shitblerjes sé gazit
natyror duhet té jené ligjore dhe té béhen té
njohura paraprakisht, gé té mund té rregullohen



e té dakordésohen né ményré té ndérsjellé, sipas
dispozitave té pikés 2, té kreut Ill, ku té dyja
palét kontraktuese kané kompetenca té barabarta
negociuese.

3. Kontratat e shitblerjes sé gazit natyror né
tregun e gazit natyror me shumicé me
pjesémarrjen e operatorit té tregut apo té Bursés
Shqiptare té Energjisé, pérfshiré ato né lidhje me
kontratat merre—ose—paguaj, mund té lidhen pér
njé periudhé afatgjaté ose afatshkurtér, té cilat
jané né pérputhje me kriteret e pérgjithshme té
pércaktuara né€ ligjin nr. 102/2015, “Pér sektorin
e gazit natyror”.

4. Kriteret pér formén dhe pérmbajtjen e
kontratave té furnizimit me gaz natyror, si¢
pércaktohet te “Kushtet e pérgjithshme pér
furnizimin me gaz natyror”, té aplikueshme edhe
pér furnizuesin e gazit natyror nga “Albpetrol”
sh.a. dhe subjekte té tjera té licencuara, do té
aplikohen mutatis mutandis te kontrata e shitblerjes
sé gazit natyror dhe, pér rrjedhojé, do té
zbatohen si¢ duhet nga palét kontraktuese.

5. Cmimi i gazit natyror, i pércaktuar né
kontratén e shitjes dhe té blerjes sé gazit natyror
dhe te pércaktimi i volumit té gazit, si dhe
korrigjimet dhe ndryshimet pérkatése, vendosen
me marréveshje té ndérsjellé ndérmjet paléve,
sipas kritereve té rregullave pér tregun e gazit
natyror. Matja e furnizimit me gaz natyror do té
kryhet né pérputhje me termat dhe kushtet e
pércaktuar né kodin e zbatueshém té rrjetit.

6. Shitja dhe blerja e gazit natyror né tregun
me shumicé do té kryhet né pikén e tregtimit té
pércaktuar né kontratén pérkatése té shitjes dhe
té blerjes. Nése nuk éshté réné dakord
shprehimisht ~ ndryshe ~ ndérmjet  paléve
kontraktuese ose kur nuk pércaktohet nga aktet
ligjore né zbatim, pika e tregtimit pércaktohet njé
nga pikat hyrése té sistemit té transmetimit té
gazit natyror té Republikés sé Shqipérisé.

7. Shitja dhe blerja e gazit natyror nuk
pérfshin transportin, vetém nése éshté réné
dakord shprehimisht ndryshe ndérmjet paléve
kontraktuese. Shérbimet e transportit
(transmetimit dhe/ose shpérndarjes), né rastet
pérkatése, do té sigurohen nga pala pérgjegjése
kontraktore e operatorit/éve té sistemit
pérgjegjés, sipas termave dhe Kkushteve té
pércaktuar né kodin e zbatueshém té rrjetit.

8. Té gjitha subjektet e tregut té gazit natyror,
gé importojné gaz natyror né Republikén e
Shqipérisé, me géllim shitjen e tij né treg me
shumicé, népérmijet rolit té operatorit té tregut,
Bursés Shqiptare té Energjisé apo edhe shogérive
té tjera, gé do té kryejné aktivitet tregtar té
tregtimit me shumicé né sektorin e gazit natyror,
do té rezervojné njé kapacitet t€ detyrueshém
ndérkufitar, do té programojné sasité e gazit gé
do té futen né sistemin e transmetimit té gazit
natyror, sipas termave dhe kushteve té
pércaktuar né Kodin e Rrjetit t& Transmetimit
dhe do té njoftojné operatorin e tregut pér sasité
e importuara té gazit natyror, sipas kérkesave té
rregullave pér tregun e gazit natyror.

9. Lidhja e kontratave té furnizimit té gazit
natyror, si dhe mbarimi i Kkontratés dhe
ndryshimet pérkatése i njoftohen operatorit té
tregut, sipas kérkesave té rregullave pér tregun e
gazit natyror.

10. Transaksionet né tregun e gazit natyror
me shumicé kryhen né pérputhje me termat dhe
kushtet e pércaktuar né rregullat e tregut té gazit
natyror.

111.3 TREGU | GAZIT NATYROR I DITES
NE AVANCE

1. Tregu i gazit natyror i dités né avancé,
referuar pércaktimit t€ shkronj€s “b”, t€ pikés 3,
té nenit 84, t& ligjit nr. 102/2015, “Pér sektorin e
gazit natyror”, do té krijohet si njé platformé
tregtimi e gazit natyror pér shitje dhe blerje
anonime té gazit natyror, bazuar né oferta
individuale, gé pérfshijné njé sasi té gazit natyror
té ofruar pér shitje ose té kérkuar pér blerje,
¢cmim té deklaruar shitjeje apo ¢mim té
parapélqyer blerjeje dhe njé periudhé té caktuar
furnizimi,

2. Krijimi i tregut té gazit natyror té dités né
avancé do té miratohet mé paré nga ministria
pérgjegjése pér energjiné (mé poshté referuar si
“ministria”’), né bashképunim me ERE-n dhe
palé té tjera interesi, duke marré né konsideraté
nivelin e zhvillimit dhe likuiditetin e tregut té
gazit natyror né Republikén e Shqipérisé.

3. Tregu i gazit natyror i dités né avancé do té
organizohet dhe do té administrohet nga
operatori i tregut, i pércaktuar né pérputhje me
parashikimet e ligjit nr. 102/2015, “Pé&r sektorin e
gazit natyror”.



4. Tregtimi né tregun e gazit natyror té dités
né avancé do té jeté i hapur pér té gjithé tregtarét
dhe/ose furnizuesit aktivé né Republikén e
Shqipérisé pas pérfundimit té marréveshjes sé
pjesémarrjes me operatorin e tregut dhe
regjistrimin si njé pjesémarrés né tregun e gazit
natyror té dités né avancé. Marréveshja standarde
e pjesémarrjes dhe lista e pjesémarrésve té
regjistruar né tregun e gazit natyror té dités né
avancé béhet publike dhe pérditésohet, sipas
nevojés, né fagen zyrtare té operatorit té tregut.

5. Pjesémarrésit né tregun e gazit natyror té dités
né avancé do té lejohen té shesin né kété treg
vetém ato sasi té gazit natyror gé blihen me
kontrata shitblerjeje dypaléshe dhe kontrata té
blerjes nga pjesétaré té tjeré né tregun e gazit
natyror, né tregun e gazit natyror té dités né avancé
ose té importuar né Republikén e Shqipérisé.

6. Volumet e gazit natyror té blera né tregun e
gazit natyror té dités né avancé mund té shiten,
né pérputhje me kontratat e shitblerjes dypaléshe,
te pjesémarrésit e tjeré té tregut té gazit natyror,
mund té rishiten né tregun e gazit natyror té dités
né avancé, t’u furnizohen klientéve fundoré ose
té eksportohen jashté Republikés sé Shqipériseé.

7. Shitja dhe blerja e gazit natyror né tregun e
gazit natyror té dités né avancé do té kryhet né
pikén e tregtimit té pércaktuar nga operatori i
tregut.

8. Kapacitetet e sistemit té transmetimit té
gazit natyror né pika té vecanta hyrjeje dhe/ose
daljeje, sipas réndésiseé né volume dhe
prioriteteve té tregtimit té gazit natyror né tregun
e gazit natyror té dités né avancé, do té njoftohen
dhe do té shpérndahen sipas termave e kushteve
té pércaktuar né Kodin e Rrjetit té Transmetimit.

9. Transaksionet né tregun e gazit natyror me
shumicé do té kryhen né pérputhje me termat
dhe kushtet e pércaktuar né rregullat e tregut té
gazit natyror dhe rregulloren e tregtimit, miratuar
nga operatori i tregut dhe té njoftuar né fagen e
tij zyrtare.

10. Tregtimi pas afatit ndérmjet pjesémarrésve
té tregut té gazit natyror té dités né avancé, pra té
gjitha tregtimet dypaléshe té gazit natyror, pas
mbylljes sé sesionit té tregtimit né tregun e dités
né avancé, kryhen né pérputhje me kreun 111.2,
pérveg rasteve kur pércaktohet shprehimisht nga
rregullat e tregut té gazit natyror.

1. 4 TREGU | GAZIT NATYROR TE
BALANCIMIT

1. Operatori i sistemit té transmetimit ose
operatori 1 kombinuar i gazit natyror “Albgaz”
sh.a. do té kryejé funksionin e operatorit té tregut
té balancimit, népérmijet:

a) Parashikimit dhe blerjes sé shérbimeve
ndihmése, té ndara né volume gazi balancuese
dhe kapacitet rezervé, nga té gjithé ofruesit e
shérbimeve té balancuara (OSB) né njé javeé,
ditén né avancé dhe afatin kohor real té bazuar
neé treg;

b) Kryerjes sé veprimeve té nevojshme pér
balancimin, duke aktivizuar rregullimin sekondar
né ulje (downward) ose rritje (upward) nga rezervat
balancuese dhe/ose rezervat shtesé balancuese,
té ofruara né tregun e balancimit té gazit natyror;

c) Blerjes sé humbjeve né transmetim, né
tregun e organizuar té dités né avancé. Pér njé
periudhé ndérmjetése, ku produktet gé tregtohen
né njé treg té organizuar nuk lejojné blerjen me
kosto optimale té humbjeve, procedurat e
prokurimit jané té lejuara pér OST-né, sipas
rregullave té miratuara nga ERE.

2. Té gjitha subjektet juridike, gé zotérojné
kapacitete prodhuese dhe konsumi té gazit
natyror, té lidhura né rrjet dhe mbi njé kapacitet
té caktuar nga OST-ja e té miratuar nga ERE,
jané té detyruara pér té gené njé palé pérgjegjése
balancuese (PPB).

Cdo subjekt juridik, gé zotéron njési té
prodhimit e té konsumit té gazit natyror, té
lidhura me rrjetin dhe nén njé kapacitet té
caktuar nga OST-té dhe té miratuar nga ERE,
mund t€ aplikojné pér t’u béré njé PPB.

Cdo tregtar, gé tregton né Shqipéri apo gé
furnizon gaz natyror né tregtiné ndérkufitare,
éshté PPB.

3. Operatori i tregut, gjaté kryerjes sé
funksionit té balancimit té sistemit, do té sigurojé
gaz natyror nga ofruesit e shérbimit té
balancimit, me géllim balancimin.

4. Secili tregtar apo furnizues, g&¢ mund té
garantojé njé portofol té mjaftueshém gazi
natyror dhe fleksibilitetin e nevojshém pér
pérmbushjen e nevojave té balancimit té
operatorit té sistemit té transmetimit, mund té
zgjedhé pér ofrimin e shérbimit té balancimit.

5. Ofruesit e shérbimeve té balancimit
regjistrohen dhe zbatojné veprimtarité e tyre,



sipas kérkesave té rregullave té tregut té gazit
natyror dhe, kur éshté i zbatueshém, té Kodit té
Rrjetit té Transmetimit.

6. Shérbimi i balancimit faturohet bazuar né
tarifat e vendosura nga ERE. Tarifat pér shérbimin
e balancimit pérllogariten dhe vendosen né
pérputhje me kushtet e bazuara né treg, té
pércaktuara né metodologjiné e miratuar nga ERE.

7. Shérbimi i balancimit dhe té gjitha
transaksionet né tregun e gazit natyror té
balancimit ofrohen e kryhen, né pérputhje me
termat dhe kushtet e pércaktuar né rregullat e
tregut té gazit natyror dhe, kur é&shté i
zbatueshém, té Kodit té Rrjetit té Transmetimit.

8. Pérpara Kkrijimit té njé tregu té organizuar té
gazit natyror té balancimit (platforma e tregtimit),
shérbimi i balancimit ofrohet nga sipérmarrjet e
gazit natyror té referuara né pikén 4, té kreut
I11.4, pér operatorin e sistemit té transmetimit,
bazuar né njé kontraté dypaléshe standarde, té
miratuar nga ERE. Kur éshté e nevojshme, njé
kontraté e tillé pérmbyllet me pérzgjedhjen e njé
ofruesi té shérbimit t€ balancimit népérmjet njé
procedure té hapur té prokurimit publik nga
operatori i sistemit té transmetimit, sipas
kérkesave té ligjit pér prokurimin publik dhe
akteve té tjera ligjore té zbatueshme.

9. Veprimtarité e operatorit té sistemit té
transmetimit, té lidhura me balancimin e flukseve
ndérkufitare té gazit natyror, gofshin kéto bazuar
né marrédhéniet dypaléshe me operatoré té tjeré
sistemesh ose né veprimtari né tregun rajonal té
balancimit, kryhen né pérputhje me termat dhe
kushtet e pércaktuar né ményré specifike, gé
rrjedhin nga marréveshjet pérkatése dypaléshe
ose rregullat e tregut.

1.5 ROLI | RREGULLATORIT TE
PAVARUR, ENTIT RREGULLATOR TE
ENERGJISE (ERE)

1. Enti Rregullator i Energjisé (ERE), sé
bashku me zbatimin e monitorimit dhe té
mbikéqyrjes sé tregut té gazit natyror, sipas
termave e kushteve té pércaktuar né ligjin nr.
102/2015, “Pér sektorin e gazit natyror”, dhe né
aktet e tjera ligjore pérkatése, ndér té tjera,
vleréson zbatueshmériné dhe funksionimin e
modelit té tregut dhe, kur éshté e nevojshme, i
bén ministrisé pérgjegjése pér energjiné
propozimet e tij pér ndryshimet pérkatése.

2. Me gjithé dispozitén e pikés 2 t& kétij

vendimi, ERE, né bashképunim me Autoritetin e
Konkurrencés, ndérmerr vlerésimin e
zbatueshmérisé e té funksionimit té modelit té
tregut jo mé voné se 1 (njé) vit pérpara datés
fillestare té veprimtarisé tregtare té shogérisé Trans
Adriatic Pipeline AG (TAP AG) apo njé shogérie
tjetér, gé do té kryejé aktivitet komercial né sektorin
e gazit natyror dhe i dorézon ministrisé raportin
mbi pérshtatjet e nevojshme, né kuadér té
penetrimit té planifikuar ndérkufitar té gazit natyror
né sistemin e gazit natyror té Republikés sé
Shqipérisé.

3. Né pérputhje me ligjin nr. 102/2015, “Pér
sektorin e gazit natyror”, ERE do t&é reflektojé
ndryshimet né rregullat e tregut té gazit natyror dhe
né legjislacionin dytésor té nevojshém pér
funksionimin e tregut. Né hartimin e kétyre
rregullave, ERE do té bashképunojé ngushtésisht
me Sekretariatin e Komunitetit t& Energjisé.

4. ERE, gjithashtu, do té miratojé rregullat pér
balancimin e kapaciteteve, té cilat hartohen nga
operatori i tregut. Hartimi i kétyre rregullave duhet
té udhéhiget nga parimi i mosdiskri-minimit, né
ményré qé kéto rregulla té jené né pérputhje me
Traktatin e Komunitetit t& Energjisé. Né hartimin e
kétyre rregullave duhet té kérkohet mendimi i
secilés palé té interesuar, si dhe i Sekretariatit té
Komunitetit t&€ Energjiseé.

5. ERE do té miratojé marréveshje apo
kontrata tip pér njé séré marrédhéniesh ndérmjet
pjesémarrésve té tregut, té cilat pérfshijné:

a) Marréveshje shérbimi té dyanshme pér
shérbimet e shpérndarjes, ndérmjet OSSH-ve dhe
pérdoruesve té sistemit té shpérndarjes;

b) Marréveshje pér shérbimet e transmetimit,
ndérmjet OST-ve dhe furnizuesve té tregut me gaz
natyror,;

c) Modele té kontratave financiare OTC,
ndérmjet paléve pérgjegjése balancuese (PPB);

¢) Kontrata tip, ndérmjet Bursés sé Energjisé
dhe PPB-ve, né pérputhje me praktikat dhe
standardet mé té mira evropiane.

6. ERE do té jeté pérgjegjése pér
pérputhshmériné e modeleve té kontratave me
kuadrin ligjor fiskal.

Zbatimi i kontratave dhe i detyrimeve tarifore
nga té gjithé pjesémarrésit e tregut, duke pérfshiré
pagesén e ploté pér gazin natyror dhe shérbimet e
tjera, éshté thelbésor pér suksesin e tregut shqiptar
té gazit natyror.



7. ERE, né bashképunim me Sekretariatin e
Komunitetit t& Energjisé, operatorin e tregut,
OST-té, Bursén e Energjisé, OSSH-té¢ dhe
pjesétarét e tjeré té tregut, do té hartojné rregulla
dhe procedura pér ushtrimin e autoritetit té saj
rregullator mbi palét pérgjegjése balancuese
(PPB) né tregun e gazit natyror, né pérputhje me
marréveshjet dhe do té keté, gjithashtu,
mundésiné e monitorimit té fluksit té pagesave
né kété treg. ERE do té pérdoré té gjitha
instrumentet shtrénguese pér zbatimin e
pagesave dhe té detyrimeve tarifore.

8. Pjesémarrja né tregun e organizuar té gazit
natyror nuk do té jeté e kushtézuar nga léshimi i
ndonjé licence specifike nga ana ERE-s. Licencat
pér operatorin e tregut, OST-t€, OSSH-tg,
furnizimin dhe tregtimin do Iéshohen né
pérputhje me ligjin pér sektorin e gazit natyror
dhe legjislacionin sekondar.

9. ERE do té pércaktojé kriteret dhe
procedurén pér licencimin e Bursés Shqiptare té
Energjisé.

111.6 BURSA SHQIPTARE E ENERGJISE

1. Bursa Shqiptare e Energjisé ngrihet dhe
funksionon sipas pércaktimeve té vendimit nr. 519,
daté 13.7.2016, té Késhillit t&€ Ministrave, ‘“Pér
miratimin e modelit té tregut t€ energjisé elektrike”,
dhe pérfshin tregun e gazit natyror dhe merr né
konsideraté sa parashikohet né aneksin 2 té tij,
“Plani 1 veprimit pér krijimin e BSSH-s¢”.

Bursa Shqiptare e Energjisé mbulon edhe
aktivitetin dhe detyrat gé ka njé operator tregu i
gazit natyror dhe kryen kéto funksione:

a) Siguron té gjitha sistemet dhe ndérveprimet
e nevojshme pér operimin BSHE-sé (tregun e
dités né avance);

b) Pranon aplikime dhe oferta pér té bleré dhe
pér té shitur energji nga palét pérgjegjése
balancuese (PPB-t€);

c) Merr dhe proceson kapacitetet e
interkoneksionit nga OST-té, si dhe informacione
té tjera pérkatése;

¢) Kryen ankandet e nevojshme dhe
operacionet tregtare, né pérputhje me rregullat e
miratuara, duke pérdorur pér kété qéllim
algoritmet e European Market Coupling;

d) U dérgon PPB-ve pérkatése dhe operatorit
té tregut dhe/ose OST-ve, sipas afateve té
pércaktuara, konfirmimet tregtare, duke pérfshiré
sasité e alokuara dhe ¢gmimet;

dh) Publikon sasité e shpérndara dhe ¢mimet
pérkatése, sipas afateve té pércaktuara;

e) U dérgon PPB-ve pérkatése dhe operatorit
té tregut dhe/ose OST-ve, né pérputhje me
afatin e réné dakord, njoftimet e kredive, llogarité
financiare;

€) Ekzekuton mjetet e shtréngimit dhe pagesat
pér PPB-té pérkatése, né pérputhje me rregullat
dhe afatet e pércaktuara;

f) Mban dokumentet e transaksioneve;

g) Mban dhe pérditéson kalendarin e
tregtimeve;

gj) Respekton kérkesat pér transparencé dhe
ushtron kompetenca té monitorimit té tregut;

h) Garanton gé platforma tregtare éshté e
aksesueshme nga té gjitha palét e interesuara.

2. Bursa e energjise mund té kontraktojé
kryerjen e njé apo mé shumé prej shérbimeve té
sipércituara nga ¢do subjekt gé mund té ushtrojé
kété aktivitet, né pérputhje me licencén e léshuar
nga ERE.

3. Si pjesé e krijimit té Bursés Shqiptare té
Energjisé do té implementohet ndarja ligjore dhe
financiare e operatorit té tregut nga operatori i
kombinuar “Albgaz” sh.a. deri mé 31 dhjetor
2019.

IV. DISPOZITA TE FUNDIT DHE
ZBATIMI | MODELIT TE TREGUT

1. Cdo pjesémarrés i tregut té gazit natyror ka
mundésiné té pérftojé nga operatori i tregut, nga
operatorét e sistemit, nga operatorét e sistemit té
transmetimit TAP AG dhe/ose operatorét e
kombinuar t€ gazit natyror, “Albgaz” sh.a. apo
edhe ndonjé shoqérie tjetér, gé do té kryejé
aktivitet komercial transmetimi apo shpérndarjeje
né sektorin e gazit natyror, né kuadrin e
kompetencave té tyre, té gjithé informacionin
pérkatés lidhur me tregtiné né tregun e gazit
natyror, si dhe furnizimet dhe/ose konsumin e
gazit natyror pérkatés.

2. Pas integrimit té tregut té gazit natyror té
Republikés sé Shqipérisé me tregjet e organizuara
rajonale té gazit natyror, transaksionet né kété
treg té integruar té gazit natyror kryhen né
pérputhje me rregullat dhe procedurat e kétij
tregu, té operatorit té tregut té gazit natyror, si
dhe Bursés Shqiptare té Energjisé.

Operatori i tregut i gazit natyror garanton
bérjen publike né kohé dhe me transparencé té té
gjitha rregullave e procedurave pérkatése, né



ményré qé té jené té aksesueshme dhe térésisht té
kuptueshme pér pjesémarrésit e tregut té gazit
natyror té Republikés sé Shqipériseé.

3. Ministria dhe ERE, né bashké&punim me
institucionet dhe autoritetet e tjera kompetente,
garantojné  zbatimin  dhe  ekzekutimin e
pérshtatshém té kétij modeli tregu.

4. Asnjé nga masat gé rrjedhin nga ky model
tregu, legjislative, administrative apo rregullatore
gofshin, nuk ekzekutohen né ményré té tillé gé té
krijojné mundési diskriminimi ndaj sipérmarrjeve
energjetike té krijuara né palé té tjera té
Komunitetit t& Energjisé dhe gé zgjedhin té marrin

pjesé né sektorin e gazit natyror té Republikés sé
Shqipérisé.

5. Modeli i tregut té organizuar té gazit natyror,
si¢ éshté pércaktuar né kété vendim, do té jeté i
aplikueshém né momentin e fillimit t& furnizimit té
vendit me gaz natyror népérmjet projektit té
gazsjellésit Trans Adriatic Pipeline (projekti TAP) apo
népérmijet cdo furnizuesi tjetér, gé do t€ mundésojé
njé veprimtari té tregtimit me shumicé té gazit
natyror, né pérputhje me kriteret e modelit té
tregut, sikurse pércaktohet né kété vendim.

SKEMA E MODELIT TE TREGUT TE GAZIT NATYROR (SHQIPERI)

LEGJENDA:

= = = § Kontraté shitjeje dhe blerjjee pér importieksport té gazit natyror [nuk regullohet nga legjistacioni Shqiptar]

= Kontrata dypaléshe shitjeje dhe blerjeje (tregtimi me shumicé) [Rregullat né Tregun e Gazit Natyror t& miratuara nga ERE]

«++++**D Tragtimi spot né Tregun e Dités né Avancé (Operatori i Tregut / Bursa e Energjisé) [Rregullat né Tregun e Gazit Natyror & miratuara nga ERE
-4 Marréveshja pér ofrimin e shérbimeve balancuese (trequ balancues) [Rregullat pér tregun e gazit natyror; Kodi i Rrjetit t& Transmisionit]

Kontraté fumizimi (tregtim me pakicé) [Konditat e Pérgjithshme pér Fumizim t& Gazit Natyror, miratuar nga ERE]







